
ᐊᓂᐣ ᑕᐡ ᑫᐅᐣᒋ ᓂᓯᑕᐃᐧᓇᒪᐣ ᐱᔑᔑᑲᐧᒋᑐᑕᑫᐃᐧᐣ?
ᐃᐁᐧ ᑲᑐᒋᑲᑌᐠ ᐊᐃᐧᔭ ᑲᓇᓇᑲᒋᐦᐊᑲᓄᐨ ᒪᐡᑭᑭᐃᐧᓂᓇᐣᐠ, ᐁᐡᑲᑦ ᐃᓯᓭ 

ᒪᐡᑭᑭᐃᐧᓂᓂ ᒋᐊᐸᒋᑐᐨ ᐅᓂᐣᒋᐣ ᒋᓴᒥᓇᐣᐠ ᓇᓇᐣᑐᐠ ᑭᔭᐃᐧᐣᐠ. ᐊᒥᐱᑯ 
ᐁᐃᓯᓭᐠ ᑲᓇᓇᑲᒋᐦᐊᑲᓄᐨ ᐊᐃᐧᔭ (ᑐᑲᐣ, ᒥᓯᐁᐧ ᒋᓇᓇᑲᒋᐦᐃᐠ ᓇᐣᑕ ᒥᓇ 
ᒋᒣᒣᒋᑲᐦᐃᐠ ᐃᒪ ᑲᑭᔑᐃᐧᐣᑕᒪᐣ ᐁᑕᓇᐱᓀᔭᐣ). ᐁᑲᐧ ᑕᐡ ᐊᐱᐣ ᐃᐁᐧ ᐃᓯᓭᐠ, 
ᐃᔑᓭᓂ ᒋᐃᐧᐣᑕᒪᐃᐧᐠ ᑭᒪᐡᑭᑭᐃᐧᓂᓂᑦ ᐊᓂᐣ ᑫᐊᓂ ᑐᑕᐣᐠ, ᒋᑲᑫᐧᒋᒥᐠ 
ᑭᐡᐱᐣ ᐁᐸᑭᑎᓇᐨ ᒋᓴᒥᓂᐠ, ᒥᓇ ᑲᔦ ᑲᐧᔭᐠ ᒋᑐᑕᐃᐧᐠ. ᒪᐡᑭᑭᐃᐧᓂᓂᐊᐧᐠ 
ᓇᐣᑕᐁᐧᐣᑕᑯᓯᐊᐧᐠ ᒋᐱᒥᓂᔕᐦᐊᒧᐊᐧᐨ ᐅᑐᓇᑯᓂᑯᐃᐧᓂᐊᐧ ᒣᑲᐧᐨ 
ᑲᓇᓇᑲᒋᐦᐊᐊᐧᐨ ᐅᑕᑯᓯᐣ. ᐃᐁᐧ ᐱᔑᔑᑲᐧᒋᑐᑕᑫᐃᐧᐣ ᒪᐊᐧᐨ ᒪᐡᑲᐁᐧᐣᑕᑲᐧᐣ 
ᐊᐱᐣ ᑲᐱᑯᓇᐠ ᒪᐡᑭᑭᐃᐧᓂᓂ ᐁᑲᐧ ᑕᐡ ᐅᐁᐧ ᑲᑭᑐᑕᐣ:

•  ᑲᑭᓇ ᑲᐱᔑᔑᑲᐧᒋᑐᑕᑲᓂᐊᐧᐠ ᐱᑯ ᐊᓂᐣ ᐁᐃᔑᓭᐠ ᑲᐊᐧᓂ ᑐᑕᐊᐧᐨ 
ᐅᑕᑯᓯᐣ.

• ᐁᑲ ᑲᔦ ᑲᐧᐣᑕ ᒋᐃᔑ ᒪᒋᒋᓇᓇᑲᒋᐦᐃᐠ.
 ᐅᐁᐧᓂᐊᐧᐣ ᑐᑲᐣ:
 •  ᒋᓴᒥᓇᐨ ᑭᒍᒍᔑᒪᐣ, ᑲᐃᔑ ᐃᑫᐧᐃᐧᔭᐣ ᒥᓇ ᑲᔑ ᓇᐯᐃᐧᔭᐣ, ᑭᒋᐡᑭᐣᐠ 

ᓇᐣᑕ ᐱᑯ ᑲᔦ ᐃᒪ ᓇᔑᔭᐦᐃ ᐁᑲ ᑲᔑ ᓇᐣᑕᐁᐧᐣᑕᑲᐧᐠ ᒋᔑ 
ᓇᓇᑲᒋᐦᐃᑯᔭᐣ ᐊᐁᐧ ᒪᐡᑭᑭᐃᐧᓂᓂ;

 •  ᑐᑲᐣ ᑲᔦ ᑲᐱᔑᔑᑲᐧᒋ ᓇᓇᑲᒋᐦᐊᐨ ᐅᑕᑯᓯᐣ ᒣᑲᐧᐨ ᑲᓇᓇᑲᒋᐦᐊᐨ ᐁᑲᐧ 
ᐃᐧᓂᑯ ᑲᐃᓯᓭᓂᐠ ᒋᔑ ᓇᓇᑲᒋᐦᐃᐠ; ᓇᐣᑕ ᒥᓇ

 •  ᑲᓴᒥᓂᐠ ᐁᑲ ᐱᓇᒪ ᑲᑲᑫᐧᒋᒥᐠ ᓇᐣᑕ ᒥᓇ ᑲᔦ ᐁᑲ ᑲᐃᐧᐣᑕᒪᐃᐧᐠ ᑫᑯᓀᐣ 
ᐃᒪ ᑲᐃᔑ ᓇᓇᑲᒋᐦᐃᐠ.

ᑲᑎᐸᒋᒋᑲᑌᐠ ᐊᐃᐧᔭ 
ᑲᐱᔑᔑᑲᐧᒋ ᑐᑕᐊᐧᑲᓄᐨ

ᐊᐁᐧ ᐅᑕᑯᓯ ᑲᐊᐧᐸᒪᐨ ᒪᐡᑭᑭᐃᐧᓂᓂᐊᐧᐣ ᐊᐯᓂᒧᐣᑕᐊᐧᑲᓄ. 
ᐁᑲᐧ ᑲᐱᔑᔑᑲᐧᒋᑐᐊᐧᐨ ᒪᐡᑭᑭᐃᐧᓂᓂ ᐃᑫᐧᓂᐊᐧᐣ ᑲᐊᐧᐸᐨ 
ᐅᑕᑯᓯᐣ ᐊᒥᔕ ᐁᐃᓯᓭᐠ ᐁᐱᑯᓇᐣᐠ ᐊᐯᓂᒧᐃᐧᐣ ᐁᑲᐧ ᑲᐃᐧᐣ 
ᓇᐣᑕᐁᐧᐣᑕᑲᐧᓯᓄᐣ ᐃᐁᐧ ᒋᑐᑕᐣᐠ. ᐱᑯ ᐊᓂᐣ ᐱᔑᔑᑲᐧᒋᑐᑕᑫᐃᐧᐣ 
ᑲᑐᑕᐣᐠ ᒪᐡᑭᑭᐃᐧᓂᓂ ᑲᐊᐧᐸᐨ ᐅᑕᑯᓯᐣ ᐊᒥ ᐁᐃᓇᑌᐠ 
ᐁᐱᔑᔑᑲᐧᒋᑐᑕᐣᐠ ᐅᑕᓄᑭᐃᐧᐣ.
ᑭᐡᐱᐣ ᑭᒪᐡᑭᑭᐃᐧᓂᓂᑦ ᐁᔑ ᑭᑫᓂᒪᐨ ᐁᐊᐧᐊᐧᓂᐨ, ᐃᒪ ᑲᐅᐣᒋ 

ᑎᐯᐣᑕᑯᓯᐊᐧᐨ ᒪᐡᑭᑭᐃᐧᓂᓂᐊᐧᐠ ᒥᓇ ᐅᒪᒋᔓᐁᐧᐠ ᐅᐣᑌᕑᐃᔪ 
ᐅᑭᒪᐃᐧᓂᐠ ᐅᓇᐣᑕᐁᐧᐣᑕᓇᐊᐧ ᒋᑭ ᐃᐧᐣᑕᒪᐊᐧᑕᐧᐸᐣ. ᐊᒥᑕᐡ ᐃᒪ 
ᑫᔑᐱᑭᑐᔭᐣ 1-800-268-7096, ᒋᒪᑯᓇᒪᐣ 629.
ᐃᒪ ᑲᐅᐣᒋ ᓇᓇᑲᒋᐦᐊᐊᐧᐨ ᐅᐣᑌᕑᐃᔪ ᒪᐡᑭᑭᐃᐧᓂᓂᐊᐧᐣ, ᐃᒪ 

ᑲᐧᓫᐃᐨ ᑲᐃᐧᐣ ᓇᐊᐧᐨ ᐸᐣᑭ ᒋᐸᑭᑎᓇᒧᐊᐧᐨ ᐱᔑᔑᑲᐧᒋᑐᑕᑫᐃᐧᐣ 
ᐁᑲᐧ ᒥᓇ ᑲᔦ ᓂᓇᓇᐣᑕᐃᐧ ᑭᑫᐣᑕᒥᐣ ᑲᑭᓇ ᑫᑯᐣ ᑲᐱ 
ᑭᑫᐣᑕᒧᓂᑯᔭᐣᐠ.
ᑭᑫᐣᑕᑲᐧᐣ ᐁᐦᐊᓂᒪᐠ ᐊᐃᐧᔭ ᑫᑯᐣ ᑲᐃᐧᐣᑕᐠ. ᐊᒥᑕᐡ ᑫᔑ 

ᐃᐧᒋᐦᐃᑯᔭᐣ, ᒋᓂᓯᑐᑕᒪᐣ ᐊᓀᐱᒋ ᑭᒋᓀᐣᑕᑲᐧᐠ ᒋᑎᐸᒋᒧᔭᐣ 
ᑭᐡᐱᐣ ᐁᐱᔑᔑᑲᐧᒋᑐᑕᐃᐧᐠ ᑭᒪᐡᑭᑭᐃᐧᓂᓂᑦ – ᐁᑲᐧ ᑲᔦ 
ᒋᐃᐧᐣᑕᒪᑯᔭᐣ ᐊᓂᐣ ᑫᔑ ᐃᐧᒋᐦᐃᑯᔭᐣ.

ᑭᒪᐡᑭᑭᐃᐧᓂᓂᑦ ᓇ ᑭᐊᐧᐊᐧᓂ ᑭᑎᓀᓂᒪ?



•  ᐁᑲ ᑲᔦ ᑲᐧᔭᐠ ᑲᔭᐃᑭᑐᐨ, ᐱᑯ ᐊᓂᐣ ᑲᐊᔦᐣᑐᑕᐠ.
ᐅᐁᐧᓂᐊᐧᐣ ᑐᑲᐣ:

 •  ᑲᐸᐱᔑᑲᐧᒋ ᐊᔦᑭᑐᐸᓂᐦᐅᐨ;

 • ᑲᑲᑫᐧᒋᒥᐠ ᒋᐃᐧᒋᐊᐧᐨ;
 •  ᒥᓇ ᑲᔦ ᑲᐸᐱᔑᔑᑲᐧᒋ ᐃᔑᓂᑲᑕᑭᐣ ᑲᐃᔑᓇᑯᓯᔭᐣ ᓇᐣᑕ ᒥᓇ ᑲᔦ 

ᑲᐃᓇᐱᓱᐊᐧᐨ;

 •  ᒥᓇ ᑲᔦ ᑲᐸᐱᔑᔑᑲᐧᒋ ᐃᔑᓂᑲᑕᐠ ᑲᐃᐧᒋᐊᐧᐨ ᐊᐃᐧᔭ ᓇᐣᑕ ᐱᑯ ᑲᔑ 

ᐸᐱᔑᔑᑲᐧᒋ ᐊᔭᒥᐦᐃᐠ;

 •  ᒥᓇ ᑲᔦ ᑲᒪᒪᒋᓂᑲᑕᐠ ᐱᔑᔑᑲᐧᑎᓯᐃᐧᐣ ᓇᐣᑕ ᒥᓇ ᑲᔦ ᑲᒪᒪᒋᓂᑲᑕᑭᐣ 

ᑫᑯᓇᐣ ᑭᐣ ᐅᐣᒋ ᓇᐣᑕ ᑲᔦ ᑲᑲᑭᐁᐧᔦᓂᒧᐨ; ᓇᐣᑕ ᑲᔦ ᒥᓇ

 •  ᑲᐧᐣᑕ ᑲᔭᐃᐣᑐᑕᐃᐧᐠ (ᑐᑲᐣ ᑲᐊᐧᐅᒋᒥᐠ ᓇᐣᑕ ᑲᑲᑭᑎᒪᑫᔦᓂᒧᑲᓱᐨ).

ᒥᐅᑫᐧᓂᐊᐧᐣ ᑲᐃᔑᓂᑲᑌᑭᐣ ᐱᔑᔑᑲᐧᒋᑐᑕᑫᐃᐧᐣ ᒪᐡᑭᑭᐃᐧᓂᓂ ᑲᑐᑕᐊᐧᐨ 

ᐅᑕᑯᓯᐣ ᑲᓇᓇᑲᒋᐦᐊᐨ.

ᐊᐣᑕᐡ ᑫᐃᓯᓭᔭᐣ ᐁᑲ ᐃᐧᐣᑕᒪᐣ ᑲᑐᑕᑯᔭᐣ?
ᑭᐡᐱᐣ ᐁᑲ ᑫᑯᐣ ᐃᔑ ᓇᑲ̇ᓱᒪᐨ ᒪᐡᑭᑭᐃᐧᓂᓂ ᒥᓇ ᑲᔦ ᑲᐃᓀᐣᑕᒪᐣ ᐁᑭ 

ᐸᑭᑎᓂᑎᓱᔭᐣ ᐃᐁᐧ ᒋᑐᑕᑯᔭᐣ, ᐃᓇᑌ ᐅᓇᑯᓂᑫᐃᐧᐣ, ᐃᐁᐧ ᒪᐡᑭᑭᐃᐧᓂᓂ 

ᑲᐱᑯᓇᐣᐠ ᐅᑐᓇᑯᓂᑯᐃᐧᐣ ᒥᓇ ᑲᐃᐧᐣ ᒋᓇᐣᑕᐁᐧᐣᑕᑲᐧᐠ ᒋᐃᔑᒋᑫᐨ. ᐁᐡᑲᑦ 

ᐃᓯᓭ, ᐅᑕᑯᓯ ᐁᑲ ᐁᓇᑲ̇ᓱᒪᐨ ᒪᐡᑭᑭᐃᐧᓂᓂᐊᐧᐣ ᑲᑐᑕᑯᐨ. ᓇᐣᑕ ᒥᓇ ᑲᔦ 

ᐅᑕᑯᓯ ᐃᐧᐣ ᓂᑲᐣ ᐁᑭ ᒪᒋᑐᐨ ᑲᐱᔑᔑᑲᐧᒋ ᑐᑕᐊᐧᐨ ᐅᒪᐡᑭᑭᐃᐧᓂᓂᒪᐣ. ᑲᐃᐧᐣ 

ᓇᐣᑕ ᐃᐁᐧ ᐃᓇᐸᑕᓯᓄᐣ. ᑲᐃᐧᐣ ᐃᐁᐧ ᒋᐃᐧᒋᒋᑲᑌᐠ ᐃᐁᐧ ᒥᐦᓴᐊᐧᐨ ᐃᐧᐣ ᐅᑕᑯᓯ 

ᐁᒪᒋᑐᐨ. ᑲᑭᓇ ᐱᑯ ᑫᑯᓇᐣ, ᒪᐡᑭᑭᐃᐧᓂᓂ ᐃᓇᑯᓇᑲᓄ ᒋᐱᒥᓂᔕᐦᐊᐣᑭᐣ 

ᐅᑐᓇᔓᐊᐧᓂᑯᐃᐧᓇᐣ, ᒥᓇ ᑲᔦ ᐁᑲ ᒋᐊᐧᓂᑐᑕᐊᐧᐨ ᐅᑕᑯᓯᐣ, ᒥᓇ ᐱᑯ ᒋᑲᑫᐧ 

ᓂᓯᑐᑕᐠ ᐃᐁᐧ ᑲᐃᓇᑯᓇᑲᓄᐨ.

ᑫᑯᓀᐣ ᑕᐡ ᑫᐃᑯᑐᔭᐣ ᐃᒪ ᑲᐧᓫᐃᐨ ᑲᐅᐣᒋ 
ᑎᐯᐣᑕᑯᓯᐨ?
ᐃᐁᐧ ᑲᐧᓫᐃᐨ ᐅᑕᐯᓂᒧᐣᑕᐊᐧᐣ ᐅᑕᑯᓯᐣ ᒋᐃᐧᐣᑕᒧᓂᐨ ᑭᐡᐱᐣ ᐁᑲ ᑲᐧᔭᐠ 

ᐁᑐᑕᑯᐨ ᒪᐡᑭᑭᐃᐧᓂᓂᐊᐧᐣ. ᒥᐦᐃᐁ ᐁᐧᐣᒋ ᐊᐸᒋᑐᔭᐣ ᑲᐧᔭᐠ ᒋᑲᓇᐁᐧᐣᑕᑯᓯᐊᐧᐨ 

ᐅᑕᑯᓯᐠ. ᑫᑲᐟ ᓇᔑᓀ ᐃᓯᓭ, ᐁᐅᐣᒋ ᑭᑫᐣᑕᒪᐣᐠ ᑲᐱᔑᔑᑲᐧᒋᑐᑕᐊᐧᑲᓄᐨ 

ᑲᑎᐸᒋᒧᐊᐧᐨ ᐃᑫᐧᓂᐊᐧᐠ ᑲᑭ ᐊᐧᓂᑐᑕᐊᐧᑲᓄᐊᐧᐨ.

ᐃᐁᐧ ᑲᐱᔑᔑᑲᐧᒋᑐᑕᐊᐧᑲᓄᐨ ᑲᐃᐧᓂᐣ ᑭᓀᐦᑕ ᑲᐃᓯᓭᔭᐣ ᐁᑲᐧ ᑕᐡ 

ᑲᐃᐧᐣᒋᑲᑌᐠ ᐃᒪ ᑲᐧᓫᐃᐨ ᑲᐅᐣᒋ ᑎᐯᐣᑕᑯᓯᐊᐧᐨ ᒪᐡᑭᑭᐃᐧᓂᓂᐊᐧᐠ ᐃᐁᐧ 

ᑲᑭᑐᑕᑯᔭᐣ, ᓇᐣᑕ ᑕᐅᐣᒋᓯᓭ ᒋᐅᐣᒋ ᐃᐧᒋᐦᐊᐨ ᑯᑕᑭᔭᐠ ᐊᐃᐧᔭᐠ. ᑭᑎᐸᒋᒧᐃᐧᐣ 

ᑲᐸᑭᑎᓇᒪᐣ ᓂᑐᐣᒋ ᐃᐧᒋᐦᐃᑯᒥᐣ ᑲᐧᔭᐠ ᒋᓇᓇᐣᑕᐃᐧ ᑭᑫᐣᑕᒪᐠ ᐃᐁᐧ ᑲᐃᓯᓭᐠ.

ᑲᒪᒥᔑᒪᑲᓄᐨ ᒪᐡᑭᑭᐃᐧᓂᓂ ᑲᐱᔑᔑᑲᐧᒋᑐᑕᐊᐧᐨ ᐅᑕᑯᓯᐣ ᑕᐃᓯᓭ ᑫᑭᐣ 

ᐃᒪ ᒋᐅᐣᒋ ᐃᐧᒋᐦᐃᑎᓯᔭᐣ. ᓇᐣᑕ ᒥᓇ ᑲᔦ ᑲᐅᐣᒋ ᐸᑭᑌᐣᑕᒪᐣ ᐁᑭ ᐃᐧᐣᑕᒪᐣ. 

ᑲᑭᑫᐣᑕᐣ ᑲᐧᓫᐃᐨ ᐁᓇᓇᐣᑕᐃᐧ ᑭᑫᐣᑕᒧᐊᐧᐨ ᐃᐁᐧ ᑲᑭ ᐃᓯᓭᔭᐣ ᒥᓇ ᑲᔦ 

ᒋᐅᓇᔓᐊᐧᓇᐊᐧᐨ ᒪᐡᑭᑭᐃᐧᓂᓂᐊᐧᐣ ᑲᑭ ᐱᑯᓇᐣᐠ ᐅᑐᓇᔓᐊᐧᓂᑯᐃᐧᓇᐣ.

ᐊᐊᐧᓀᐣᑕᐡ ᑫᐃᐧᐣᑕᒪᐊᐧᐠ?
ᑲᑭ ᐃᔑᑭᐟ ᑲᐧᓫᐃᐨ ᑲᐅᐣᒋ ᑎᐯᐣᑕᑯᓯᐨ ᒪᐡᑭᑭᐃᐧᓂᓂ ᐃᐁᐧ 

ᑲᒪᒥᑎᓀᐣᑕᒧᐦᐃᑯᔭᐣ, ᒋᓇᓇᐣᑕᐃᐧ ᑭᑫᐣᑕᒪᐣ ᑲᔦ ᐊᓂᐣ ᑫᑭᔑ ᐃᐧᒋᐦᐃᑯᔭᐣ 

ᓇᐣᑕ ᒥᓇ ᑲᔦ ᐃᐧᒪᒥᔑᒪᐨ ᒪᐡᑭᑭᐃᐧᓂᓂ. ᐃᐁᐧ ᑕᐡ ᑐᑕᒪᐣ, ᑲᐊᔭᒥᐦᐊ ᐊᐃᐧᔭ 

ᑫᐊᐧᐃᐧᒋᐦᐃᐠ ᐊᔕ ᑲᑭ ᐱᑭᑭᓄᐦᐊᒪᐊᐧᑲᓄᐨ ᑫᔑ ᐃᐧᒋᐦᐃᐊᐨ ᐅᑕᑯᓯᐣ ᑲᑭ 

ᐱᔑᔑᑲᐧᒋᑐᑕᐊᐧᑲᓄᓂᐨ. ᐅᒪ ᑕᐡ ᑲᑭ ᐃᔑᑭᐟ 1-800-268-7096, 
ᒋᒪᑯᓇᒪᐣ 629.

ᓂᐡᑕᑦ ᐃᔑᑭᑐᔭᐣ, ᑲᐃᐧᐣ ᑭᔭᑦ ᑲᐸᑭᑎᓇᓯᐣ ᑭᑎᔑᓂᑲᓱᐃᐧᐣ. ᑲᑎᐸᒍᑦ 

ᑕᐡ ᐊᓂᐣ ᑲᑭᑐᑕᑯᔭᐣ, ᒥᓇ ᒋᓇᓇᐣᑕᐃᐧᑭᑫᐣᑕᒪᓂᐣ ᐃᐁᐧ ᐅᐣᒋ ᑲᐧᓫᐃᐨ 

ᑲᐃᔑ ᐃᐧᒋᑐᐨ ᒪᒥᔑᒧᐁᐧᐃᐧᓇᐣ ᒥᓇ ᐊᓂᐣ ᑫᔑ ᐊᓄᑲᑕᒧᐊᐧᐨ ᐃᐁᐧᓂ 

ᑲᑭ ᐃᓯᓭᓂᐠ ᒥᓇ ᑲᐃᐧᐣᑕᒪᑯ ᑫᑯᐣ ᑫᔑ ᐱᐦᑐᔭᐣ ᒋᐊᓂᓯᓭᐠ. ᑭᐡᐱᐣ ᑕᐡ 

ᐃᓀᐣᑕᒪᐣ, ᑭᔭᑦ ᑫᒋᐊᐧᐠ ᑲᐊᔭᒥᐦᐊ ᐊᐁᐧ ᑫᐃᐧᒋᐦᐃᐠ. ᑭᐡᐱᐣ ᑕᐡ ᑌᐯᐧ 

ᐸᑭᑎᓇᒪᐣ ᒋᓇᓇᑲᒋᒋᑲᑌᐠ ᑲᑭᔑ ᐱᔑᔑᑲᐧᒋᑐᑕᑯᔭᐣ, ᓂᑲᒪᑕᓄᑲᑕᒥᐣ ᐃᐁᐧ 

ᒥᓇ ᐊᐁᐧ ᑫᐃᐧᒋᐦᐃᐠ ᒥᐱᑯ ᑫᔑ ᐱᒥ ᐊᐧᐃᐧᒋᐦᐃᐠ ᒥᓂᑯᐠ ᑫᔑ ᓇᓇᑲᒋᑐᐊᐧᐨ 

ᑭᑎᐸᒋᒧᐃᐧᓂ.

ᓇᑭᑫᓂᒥᐠ ᓇ ᒪᐡᑭᑭᐃᐧᓂᓂ ᐁᑭ ᒪᒋᔑᒪᐠ?
ᑭᐡᐱᐣ ᑌᐯᐧ ᐃᐧᐸᑭᑎᓇᒪᐣ ᑲᑭᑐᑕᑯᔭᐣ, ᐁᐦᐁ. ᐃᒪ ᑕᐡ ᑲᔑ ᓇᓇᐣᑕᐃᐧ 

ᑭᑫᐣᑕᑲᐧᐠ, ᐃᑫᐧᓂᐊᐧᐠ ᑲᐧᓫᐃᐨ ᑲᐊᐱᑕᒧᐊᐧᐨ ᐅᑲᐃᐧᐣᑕᒪᐊᐧᐣ ᒪᐡᑭᑭᐃᐧᓂᓂᐊᐧᐣ 

ᑭᑎᔑᓂᑲᓱᐃᐧᐣ ᒋᐸᑭᑎᓇᑲᓄᐨ ᐊᓂᐣ ᑫᔑ ᓇᐦᑫᐧᑕᐠ ᐅᒪᒥᔑᒥᑯᐃᐧᐣ.

ᓂᒪᒥᔑᒧᐁᐧᐃᐧᐣ ᓇ ᑲᐧᔭᐠ ᑕᐊᓄᑲᑌ?
ᑲᐧᕑᐃᐨ ᐅᑐᑕᐣ ᐃᑫᐧᓂᐊᐧᐣ ᒪᒥᔑᒧᐁᐧᐃᐧᓇᐣ – ᐱᔑᔑᑲᐧᒋᑐᑕᑫᐃᐧᓇᐣ ᓇᐣᑕ 

ᒥᓇ ᑯᑕᑭᔭᐣ ᑫᑯᓇᐣ – ᒪᐊᐧᐨ ᐅᑭᒋᓀᐣᑕᓇᐊᐧ. ᐃᐁᐧ ᑲᐃᓇᑭᓱᔭᐣᐠ ᒋᐅᐣᒋ 
ᑲᓇᐁᐧᐣᑕᑯᓯᐊᐧᐨ ᑲᑭᓇ ᐊᐃᐧᔭᐠ, ᑲᑭᓇ ᒪᒥᔑᒧᐁᐧᐃᐧᓇᐣ ᑲᐧᔭᐠ ᓇᓇᑲᒋᒋᑲᑌᐊᐧᐣ.

ᑭᐡᐱᐣ ᐸᑭᑎᓇᒪᐣ ᓂᒪᒥᔑᒧᐁᐧᐃᐧᐣ, ᐊᓀᔑ ᐊᓄᑲᑌᐠ?
ᐃᑫᐧᓂᐊᐧᐣ ᒪᒥᔑᒧᐁᐧᐃᐧᓇᐣ ᑲᐃᔑ ᐊᓄᑲᑌᑭᐣ ᒥᓇ ᑯᑕᑭᔭᐣ ᑫᑯᓇᐣ ᑲᔑ 

ᐊᓄᑲᑌᑭᐣ ᐃᒪ ᑲᑭ ᐃᔑ ᓇᓇᐣᑕᐃᐧ ᑭᑫᐣᑕᐣ ᒪᒪᐣᑕᐊᐧᐱᑯᐠ cpso.on.ca. 

ᐊᓂᐣ ᑕᐡ ᑭᔭᐸᐨ ᑲᐧᕑᐃᐨ ᑫᔑ ᐃᐧᒋᐦᐃᔑᐨ ᑭᐡᐱᐣ ᐁᑭ 
ᐱᔑᔑᑲᐧᒋᑐᑕᐃᐧᓯᐨ ᒪᐡᑭᑭᐃᐧᓂᓂ?
ᑲᐧᓫᐃᐨ ᐅᐸᑭᑎᓇᐣ ᔓᓂᔭᓇᐣ ᒋᐃᐧᒋᐦᐃᑯᔭᐣ ᓇᐣᑕ ᒥᓇ ᑲᐃᔑ ᒪᒥᓄᒪᑲᓄᐨ 

ᐅᑕᑯᓯ ᑲᑭ ᐱᔑᔑᑲᐧᒋ ᑐᑕᑯᐨ ᐅᒪᐡᑭᑭᐃᐧᓂᓂᒪᐣ. ᐊᐱᐣ ᑕᐡ ᑲᑭ ᐃᐡᑲᐧ 

ᔕᑲᐡᑭᓀᐱᐦᐃᑫᔭᐣ, ᐃᑫᐧᓂᐊᐧᐠ ᑲᐊᐱᑕᒧᐊᐧᐨ ᑲᐧᓫᐃᐨ ᐃᐧᓇᐊᐧ ᐅᑲ ᐅᓀᐣᑕᓇᐊᐧ 

ᑭᐡᐱᐣ ᐃᒪ ᒋᑭᔑ ᐅᐣᒋ ᐃᐧᒋᐦᐃᑯᔭᐣ. ᐃᒪ ᑕᐡ ᐃᓇᐱᐣ ᒪᒪᐣᑕᐊᐧᐱᑯᐠ 
www.cpso.on.ca/therapy ᐊᐊᐧᔑᒣ ᑫᑯᐣ ᐃᐧᑭᑫᐣᑕᒪᐣ ᐃᐁᐧ ᐅᐣᒋ ᔓᓂᔭᐣ 

ᑲᐸᑭᑎᓇᑲᓄᐨ ᑫᔑ ᐃᐧᒋᐦᐃᑯᔭᐣ. ᓇᐣᑕ ᐃᒪ ᑲᔦ ᑲᑭ ᐃᔑᑭᐟ 1-800-268-
7096, ᒋᒪᑯᓇᒪᐣ 211.

ᐊᐁᐧ ᑭᒪᐡᑭᑭᐃᐧᓂᓂᑦ ᑭᑭ ᐊᐧᓂᑐᑕᐃᐧᐠ ᓇ 
ᑲᓇᓇᑲᒋᐦᐃᐠ ᐁᑲ ᐁᒥᓂᐡᑲᑯᔭᐣ ᑲᑭᑐᑕᐃᐧᐠ? ᑭᐣᐱᐣ 
ᐁᑭ ᐱᔑᔑᑲᐧᒋᑐᑕᐃᐧᐠ ᐅᐣᑌᕑᐃᔪ ᑲᐅᐣᒋ ᑎᐯᐣᑕᑯᓯᐨ 
ᒪᐡᑭᑭᐃᐧᓂᓂ, ᐃᔑᑭᑐᐣ ᑲᐧᓫᐃᐨ ᑲᐅᐣᒋ ᑎᐯᐣᑕᑯᓯᐨ 
ᒪᐡᑭᑭᐃᐧᓂᓂᐊᐧᐠ ᒥᓇ ᑲᔦ ᐅᒪᒋᔓᐁᐧᐠ ᐅᒪ ᐅᐣᑌᕑᐃᔪ 
ᑲᐅᐣᒋ ᑎᐯᐣᑕᑯᓯᐊᐧᐨ 1-800-268-7096, ᒋᒪᑯᓇᒪᐣ. 629.


